
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിട്ട ചോദ്യം നമ്പർ: 23 12-10-2026-ല്‍ മറുപടിയ്ക്ക്

പി.എസ്.സി. പരീക്ഷാ ക്രമക്കേടില്‍ നടപടി

ചോദ്യം ഉന്നയിച്ച അംഗങ്ങൾ

ശ്രീ. ആര്യാടന്‍ ഷൗക്കത്ത്

ശ്രീ. ഐ. സി. ബാലകൃഷ്ണന്‍

ശ്രീ. എഫ്. രാജ

മറുപടി നൽകിയ മന്ത്രി

ശ്രീ. വി. ഡി. സതീശന്‍

(മുഖ്യമന്ത്രി)

(എ)  പി.എസ്.സി.യുടെ പരീക്ഷാനടത്തിപ്പുമായി ബന്ധപ്പെട്ടുള്ള വീഴ്ചകള്‍ പരിഹരിക്കുന്നതിനും

പ്രവര്‍ത്തനങ്ങള്‍ കുറ്റമറ്റതാക്കുന്നതിനും എന്തെല്ലാം നടപടികളാണ് സ്വീകരിച്ചിട്ടുള്ളത്;

വ്യക്തമാക്കാമോ;

മറുപടി: കേരള പബ്ലിക് സർവീസ് കമ്മീഷൻ നടത്തിയ സ്റ്റേറ്റ് പ്ലാനിങ് ബോർഡിലെ ചീഫ്

തസ്തികയിലേക്കുള്ള പരീക്ഷാ മൂല്യനിർണയത്തിലെ ക്രമക്കേട് ആരോപിച്ച് ലഭിച്ച പരാതികൾ

സംബന്ധിച്ച് ആരോപണ വിധേയർക്കെതിരെ കൂടുതൽ അന്വേഷണം നടത്തേണ്ടത്

അനിവാര്യമാകയാൽ 1988 ലെ അഴിമതി നിരോധന നിയമം സെക്ഷൻ 17 പ്രകാരമുള്ള അന്വേഷണം

നടത്തുവാൻ ക്രൈംബ്രാഞ്ചിന് ചുമതലപ്പെടുത്തിക്കൊണ്ട് 8/7/2026 ലെ സ.ഉ (കൈ) നമ്പർ

128/2026/Home നമ്പർ പ്രകാരം സർക്കാർ ഉത്തരവ് പുറപ്പെടുവിച്ചിട്ടുണ്ട്. (അനുബന്ധം) ആയതിന്റെ

അടിസ്ഥാനത്തിൽ ക്രൈം ബ്രാഞ്ച് വിവിധ കാലഘട്ടങ്ങളിൽ പി.എസ്.സി നടത്തിയ

പരീക്ഷകളുമായും, ഇന്റർവ്യൂകളുമായും, പരീക്ഷാ മൂല്യനിർണ്ണയവുമായും ബന്ധപ്പെട്ട് ലഭിച്ചിട്ടുള്ള

ആരോപണങ്ങളെ സംബന്ധിച്ച് തെളിവുകൾ ശേഖരിച്ചും രേഖകൾ പരിശോധിച്ചും പരാതിക്കാർ

ഉൾപ്പെടെയുള്ള സാക്ഷികളെ കണ്ട്ചോദിച്ചും അന്വേഷണം നടത്തിവരികയാണ്. കേരള പ്ലാനിങ്ങ്

ബോർഡിന് കീഴിലുള്ള ചീഫ് (Industry & Infrastructure തസ്തികയിലേക്ക് നടന്ന പരീക്ഷ

സംബന്ധിച്ച പരാതിയിന്മേൽ ക്രൈം ബ്രാഞ്ച് പോലീസ് സ്റ്റേഷൻ ക്രൈം 1505/2026, U/S: 316(5) of

BNS 2023 & Section 7(c), 13(1)(a) of Prevention of corruption Act 1988(Amended Act 2018) പ്രകാരം

കേസ് രജിസ്റ്റർ ചെയ്തിട്ടുള്ളതാണ്. പരീക്ഷാ പ്രക്രിയയിലും ചോദ്യപേപ്പർ തയ്യാറാക്കൽ, വിതരണം

എന്നിവയിലും വീഴ്ചകളും സുരക്ഷാ വീഴ്ചകളും ഉണ്ടായി എന്ന് വെളിവാകുന്ന പക്ഷം കർശനമായ

തുടർനടപടികൾ സ്വീകരിക്കുന്നതാണ്.

(ബി)  പി.എസ്.സി. പരീക്ഷയിലും നിയമനത്തിലുമുള്ള ക്രമക്കേട് സംബന്ധിച്ച പരാതികളില്‍

അന്വേഷണം നടത്തിയിട്ടുണ്ടോ; പി.എസ്.സി. പരീക്ഷയുടെ ചോദ്യപേപ്പര്‍ മാറിയതുപോലെയുള്ള

വീഴ്ചകള്‍ തടയാന്‍ വേണ്ട നടപടികള്‍ സ്വീകരിക്കുമോ;

മറുപടി: മുന്‍ ഖണ്ഡികയിലെ ഉത്തരം



(സി)  പി.എസ്.സി. പരീക്ഷാനടത്തിപ്പിലും റാങ്ക് ലിസ്റ്റ് തയ്യാറാക്കുന്നതുള്‍പ്പെടെയുള്ള നടപടികളിലും

സുതാര്യത ഉറപ്പുവരുത്താന്‍ എന്തെല്ലാം നടപടികളാണ് സ്വീകരിച്ചിട്ടുള്ളതെന്ന് വ്യക്തമാക്കാമോ?

മറുപടി: മുന്‍ ഖണ്ഡികയിലെ ഉത്തരം

സെക്ഷൻ ഓഫീസർ

